
31 a t i s i n . 
Mat kupi ploh špeha, ga navesi u kuhinji. Sin 

praša mater: Majo! zač će nam biti ta špeh? Mat mu 
reče: To ćemo staviti malo pod kapus, malo pod bra-
skvu itd. Kad matere ni bilo doma, razreze sin vas 
špeh i podtakne kuse u zemlju pod kapus i braskve u 
vrtu. Nato pridu pasi, razgrebu vas vrt i špeh pojedu. 
Ko pride mat domu, praša sina: Kamo je špeh? On 
odgovori: Stavil sam ga u vrtu pod kapus i braskvu, 
kako ste mi rekla. A mat reče: Tužna jaz! sine, ti si 
neuman! 

Drugo leto zakolje mat prasca doma, i stavi u ku­
hinji prešute (gnate) i pleća sušit. Sin praša: Majo! 
zač te nam biti prešuti i pleća? Mat mu reče: To će 
nam biti za dobar dan (kadar se bolje je). Pripeti se, 
da pride siromah, ko mater ni bilo doma, i reče: „Dobar 
dan! Sin si misli, sada je prišal „dobar dan", pak mu 
d& prešute i pleća va vreću. Kada pride mat doma, 
praša: Sine, kade su prešuti i pleća? Sin odgovori: 
Prišal je „dobar dan" s vreću , pak sam mu jih dal, 
kako ste rekla, da hote biti za „dobar dan". A mat 
muči tužna i žalostna. 

O t r o k o m j e t r e b a n a u k a , d a ne b u d e 
š k o d e u h i š i . 

